
 МИНИСТЕРСТВО ЗА ВНАТРЕШНИ РАБОТИ 

 
Врз основа на член 71 од Законот за азил и привремена заштита (,,Службен весник на 

Република Македонија“ бр. 49/03, 66/07, 142/08 и 146/09), министерот за внатрешни 
работи донесе 

 
ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
ОБРАЗЕЦОТ НА БАРАЊЕ ЗА ПРИЗНАВАЊЕ ПРАВО НА АЗИЛ, НАЧИНОТ НА 

ЗЕМАЊЕ НА ОТПЕЧАТОЦИ ОД ПРСТИ И ФОТОГРАФИРАЊЕ НА 
БАРАТЕЛИТЕ НА ПРАВО НА АЗИЛ, ОБРАЗЕЦОТ И ПОСТАПКАТА ЗА 

ИЗДАВАЊЕ И ЗАМЕНА НА ИСПРАВИ НА БАРАТЕЛИ НА ПРАВО НА АЗИЛ И 
ЛИЦА НА КОИ ИМ Е ПРИЗНАЕНО ПРАВО НА АЗИЛ ИЛИ ПРИВРЕМЕНА 

ЗАШТИТА ВО РЕПУБЛИКА МАКЕДОНИЈА И ЗА НАЧИНОТ НА ВОДЕЊЕ НА 
ЕВИДЕНЦИЈА 

 
Член 1 

Во Правилникот за образецот на барање за признавање право на азил, начинот на 
земање на отпечатоци од прсти и фотографирање на барателите на право на азил, 
образецот и постапката за издавање и замена на исправи на баратели на право на азил и 
лица на кои им е признаено право на азил или привремена заштита во Република 
Македонија и за начинот на водење на евиденција (,,Службен весник на Република 
Македонија“ бр.48/04 и 76/09), во член 3  во ставот 1 и член 6 ставот 1 по зборот 
„потекло“ се додаваат зборовите „на некој од пошироко прифатените странски јазици или 
на јазик за кој може разумно да се претпостави дека барателот на право на азил го 
разбира“. 

 
Член 2 

Во членот 8 зборовите: „Одделението за криминалистичка полиција“ се заменуваат со 
зборовите: „Одделот за криминалистичка техника“. 

 
Член 3 

Во член 10 во ставот 1  по зборот „(анфас)“ запирката се заменува со  точка, а 
зборовите: до крајот на реченицата се бришат. 

По ставот 1 се додава нов став 2 кој гласи: 
„При фотографирање барателот на право на азил не треба да носи покривка на главата 

(капа, шамија и сл.), освен во одредени случаи поради религиозни, медицински или 
културни причини“. 

Ставовите 2 и 3 стануваат ставови 3 и  4. 
 

Член 4 
Обрасците бр. 7, 9 и 10 се заменуваат со нови Обрасци бр. 7, 9 и 10. 
 

Член 5 
Овој правилник влегува во сила наредниот ден од денот на објавувањето во „Службен 

весник на Република Македонија“. 
 

  Бр. 14.1-36986/1                                  Министер 
2 јуни 2010 година                       за внатрешни работи, 
       Скопје                                     м-р Гордана Јанкулоска, с.р. 

